
ელექტროენერგიის ღირებულების სუბსიდირების შესახებ

ქ. თბილისი                                                                 _____  _____________   _______ წელი

 ერთი მხრივ, საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული, სსიპ-სოციალური მომსახურების სააგენტო (შემდგომში - „სააგენტო“), წარმოდგენილი, ზაზა სოფრომაძის სახით და მეორე მხრივ, სს „ენერგო-პრო ჯორჯია“ (შემდგომში - „ლიცენზიანტი“), წარმოდგენილი გენერალური დირექტორის, მიხეილ ბოცვაძის სახით, შემდგომში, ერთობლივად, მხარეებად წოდებულნი,
ვხელმძღვანელობთ რა, საქართველოს მოქმედი კანონმდებლობით, მათ შორის, „პერსონალურ მონაცემთა დაცვის შესახებ“ საქართველოს კანონის მე-5 მუხლის „გ“ ქვეპუნქტით, „მაღალმთიანი რეგიონების განვითარების შესახებ“ საქართველოს კანონით, „მაღალმთიან დასახლებათა ნუსხის დამტკიცების შესახებ“ საქართველოს მთავრობის 2015 წლის 30 დეკემბრის N671 დადგენილებით, „სახელმწიფო შესყიდვების შესახებ“ საქართველოს კანონის პირველი მუხლის მე-31 პუნქტის „გ“ ქვეპუნქტის, „აბონენტების მიერ მაღალმთიან დასახლებაში მოხმარებული ელექტროენერგიის ყოველთვიური საფასურის ანაზღაურების შესახებ“ საქართველოს მთავრობის 2016 წლის 25 აგვისტოს N418 დადგენილებით, ვთანხმდებით შემდეგზე:

მუხლი 1. ხელშეკრულებაში გამოყენებული ტერმინების განმარტება
ამ ხელშეკრულების მიზნებისთვის:
1.1. „ხელშეკრულება“ - წინამდებარე ხელშეკრულება და მასზე დართული ყველა დანართის, ფორმისა თუ სხვა დოკუმენტ(ებ)ის ერთობლიობა;
1.2. „აბონენტი“ - ელექტროენერგიის საყოფაცხოვრებო მომხმარებელი, რომელსაც „ლიცენზიანტის“ მონაცემთა ბაზაში მისამართად მითითებული აქვს ხელშეკრულების დანართი N1-ში მოცემული დასახლებული პუნქტი;
1.3. „ბენეფიციარი“ – „სააგენტოს“ მიერ, „აბონენტების მიერ მაღალმთიანი დასახლებაში მოხმარებული ელექტროენერგიის ყოველთვიური საფასურის ანაზღაურების შესახებ“ საქართველოს მთავრობის 2016 წლის 25 აგვისტოს N418 დადგენილებით გათვალისწინებული წესით განსაზღვრული აბონენტი;
1.4. „სუბსიდია“ – „სააგენტოს“ მხრიდან, „ბენეფიციარის“ მიერ მოხმარებული ელექტროენერგიის ღირებულების ნაწილობრივი ანაზღაურებისათვის განკუთვნილი თანხა;
1.5. „რეესტრი“ – სსიპ-სახელმწიფო სერვისების განვითარების სააგენტოს ადმინისტრირებას დაქვემდებარებული, მაღალმთიან დასახლებებში მუდმივად მცხოვრებ პირთა რეესტრი, რომელსაც „სააგენტო“ დადგენილი წესით იყენებს კომპეტენციის ფარგლებში;
1.6. „საანგარიშო თვე“ – კალენდარული თვე, როდესაც „ლიცენზიანტი“ „აბონენტების“ შესახებ ინფორმაციას აგზავნის „სააგენტოში“;
1.7. „სამუშაო დღე“ – კალენდარული დღის (ორშაბათიდან პარასკევის ჩათვლით) მონაკვეთი 09:00-დან 18:00 საათამდე (საქართველოს კანონმდებლობით დადგენილი უქმე და დასვენების დღეების გარდა);

მუხლი 2. ხელშეკრულების  საგანი
2.1. წინამდებარე ხელშეკრულების საგანია: 
2.1.1.  „ლიცენზიანტის“ მიერ მიწოდებულ „აბონენტების“ სიაში „სააგენტოს“ მიერ „ბენეფიციარების“ განსაზღვრა და მათთვის გათვალისწინებული „სუბსიდიის“ ჩარიცხვა „ლიცენზიანტის“ საბანკო ანგარიშზე;
2.1.2.  ჩარიცხული სუბსიდიის „ლიცენზიანტის“ მიერ ასახვა შესაბამისი „ბენეფიციარის“ სააბონენტო ანგარიშზე.

მუხლი 3. ხელშეკრულების ღირებულება
3.1. „ლიცენზიანტის“ მიერ „სააგენტოსთვის“ გასაწევი მომსახურების ღირებულება შეადგენს კალენდარულ თვეში 740 (შვიდას ორმოცი) ლარს დღგ-ს ჩათვლით.
3.2. წინამდებარე ხელშეკრულებით გათვალისწინებული მომსახურების გაწევას „ლიცენზიანტი“ უზრუნველყოფს უსასყიდლოდ.

მუხლი 4. მხარეთა შორის ანგარიშგებისა და ანგარიშსწორების პირობები
4.1. არაუგვიანეს ყოველი თვის 2 (ორი) რიცხვისა, „ლიცენზიანტი“ „სააგენტოს“ ელექტრონული მატარებლის (CD დისკი) სახით, ხელშეკრულების 3.1. დანართის ფორმით მიაწოდებს ინფორმაციას „აბონენტების“ შესახებ. ელექტრონული მატარებლი (CD დისკი) წარდგენილი უნდა იყოს წერილით. ინფორმაცია უნდა მოიცავდეს შემდეგ მონაცემებს:
ა)  „აბონენტის“ ნომერი;
ბ) „აბონენტის“ პირადი ნომერი;
გ) „აბონენტის“ გვარი.
4.2. „სააგენტო“ არაუგვიანეს ყოველი თვის 7 (შვიდი) რიცხვისა, „ლიცენზიანტს“ელექტრონული მატარებლის (CD დისკი) სახით, ხელშეკრულების 3.2. დანართის ფორმით  უბრუნებს „ბენეფიციარების“ „აბონენტის“ ნომრებს. ელექტრონული მატარებლი (CD დისკი) წარდგენილი უნდა იყოს წერილით.
4.3. ამ მუხლის 4.2. პუნქტის შესაბამისად მიღებული ინფორმაციის საფუძველზე, „ბენეფიციარისათვის“ დაგენერირებულ ქვითარში, „ლიცენზიანტი“ ასახავს „სუბსიდიას“ ყოველთვიურად (30 კალენდარული დღე) მოხმარებული ელექტროენერგიის ღირებულების 50%-ის ოდენობით, შესაბამისი პერიოდის ფაქტობრივი მოხმარების ოდენობიდან გამომდინარე, ნორმატიული აქტით მისადაგებული სამომხმარებლო ტარიფით გაანგარიშებული ღირებულების მიხედვით, მაგრამ არაუმეტეს ერთ აბონენტზე თვეში 100 კვტ.სთ ელექტროენერგიის საფასურისა.
4.4. საანგარიშო თვის მომდევნო თვის 15 (თხუთმეტი) რიცხვამდე:
4.4.1.  „ლიცენზიანტი“ ელექტრონული მატარებლის (CD დისკი) სახით, ხელშეკრულების 3.3. დანართის ფორმით აწვდის „სააგენტოს“ ინფორმაციას ამ მუხლის 4.3. პუნქტის შესაბამისად გატარებული სუბსიდიის შესახებ. ინფორმაცია უნდა შეიცავდეს „ბენეფიციარის“ აბონენტის ნომერს და „სააგენტოს“ მიერ ასანაზღაურებელი სუბსიდიის ოდენობას. ელექტრონული მატარებლი (CD დისკი) წარდგენილი უნდა იყოს წერილით;
4.4.2. „ლიცენზიანტის“ მიერ ბენეფიციარისათვის დასარიცხი სუბსიდიის არასწორად დაანგარიშების შედეგად დასაბურუნებელი თანხების ოდენობის შესახებ ინფორმაცია „სააგენტოს“ მიაწოდოს 3.4. დანართის ფორმით (არსებობის შემთხვევაში). მხარეები თანხმდებიან, რომ ამ პუნქტის საფუძველზე თანხის დაბრუნება მოხდება „სააგენტოს“ მოთხოვნიდან ან/და „ლიცენზიანტის“ მიერ ასეთის აღმოჩენიდან 10 (ათი) სამუშაო დღის ვადაში. ამასთან დაბრუნებას ექვემდებარება მხოლოდ წინამდებარე ქვეპუნქტში მოცემული მიზეზით არასწორად ჩარიცხული სუბსიდია.
4.5. ამ მუხლის 4.4. პუნქტით გათვალისწინებული ინფორმაციის მიღების შემდეგ, საანგარიშო თვის მომდევნო თვის 25 (ოცდახუთი) რიცხვამდე, „სააგენტო“, ბიუჯეტის უწყვეტობის პრინციპის გათვალისწინებით, უზრუნველყოფს „სუბსიდიის“ თანხის ჩარიცხვას „ლიცენზიანტის“ საბანკო ანგარიშზე.
4.6.  საბანკო ანგარიშზე ჩარიცხულ სუბსიდიის თანხას „ლიცენზიანტი“ ასახავს შესაბამისი „ბენეფიციარების“ სააბონენტო ბარათზე, არაუგვიანეს თანხის ჩარიცხვიდან 3 (სამი) სამუშაო დღისა.
4.7. ამ მუხლის 4.5. პუნქტის შესაბამისად „სუბსიდიის“ თანხის ჩარიცხვის თვის მომდევნო თვის 15 (თხუთმეტი) რიცხვამდე მხარეები ადგენენ ურთიერთშედარების აქტს ამ ხელშეკრულების N2 დანართის შესაბამისად.

მუხლი 5. მხარეთა  კომუნიკაციის პირობები
5.1. ხელშეკრულებით გათვალისწინებულ საკითხებზე მხარეები ერთმანეთის ინფორმირებას ახდენენ მათ მიერ განსაზღვრული, უფლებამოსილი პირების მეშვეობით, წერილობითი ფორმით, ელექტრონული ფოსტით ან/და სატელეფონო კომუნიკაციის გზით.

მუხლი 6. მხარეთა უფლება-მოვალეობანი
6.1.  „ლიცენზიანტი“ ვალდებულია:
6.1.1. მომსახურება გაუწიოს „სააგენტოს“ ამ ხელშეკრულების 4.1., 4.3., 4.4., 4.6. და 4.7. პუნქტის მოთხოვნების შესაბამისად;
6.1.2.  კომპეტენციის შესაბამისად აცნობოს „სააგენტოს“ ისეთ ფაქტობრივი გარემოებების, საკანონმდებლო და/ან შიდა ორგანიზაციული ცვლილებების შესახებ, რამაც შესაძლოა, განაპირობოს ხელშეკრულების პირობების შეუსრულებლობა ან გავლენა იქონიოს მის მიზანზე;
6.1.3.  განუხრელად დაიცვას წინამდებარე ხელშეკრულების მოთხოვნები.
6.2.  „ლიცენზიანტი“ უფლებამოსილია:
6.2.1. მიიღოს ინფორმაცია „სააგენტოსგან“ ისეთ საკანონმდებლო და/ან შიდა ორგანიზაციული ცვლილებების შესახებ, რამაც შესაძლოა განაპირობოს ხელშეკრულებაში შესაბამისი ცვლილები;
6.2.2. იმ შემთხვევაში, თუ „ხელშეკრულებით“ გათვალისწინებული „სუბსიდიის“ თანხის ჩარიცხვის ვადის გასვლიდან 10 (ათი) სამუშაო დღის გასვლის შემდეგ „სააგენტოს“ მხრიდან „სუბსიდიის“ თანხა არ იქნება ჩარიცხული, გააუქმოს „სუბსიდიის“ ოპერაცია, „სუბსიდიის“ ოდენობა ასახოს გადასახდელ დავალიანებაში და მოსთხოვოს „ბენეფიციარს“ მისი გადახდა.
6.3.  „სააგენტო“ ვალდებულია:
6.3.1. დაიცვას წინამდებარე ხელშეკრულების 4.2., 4.5., და 4.7 პუნქტების მოთხოვნები;
6.3.2. კომპეტენციის შესაბამისად აცნობოს „ლიცენზიანტს“ ისეთ ფაქტობრივი გარემოებების, საკანონმდებლო და/ან შიდა ორგანიზაციული ცვლილებების შესახებ, რამაც შესაძლოა, განაპირობოს ხელშეკრულების პირობების შეუსრულებლობა ან გავლენა იქონიოს მის მიზანზე;
6.3.3. ხელშეკრულების 4.1. პუნქტით გათვალისწინებული მონაცემები გამოიყენოს მხოლოდ კანონმდებლობით მისთვის დაკისრებული ფუნქციების შესრულების მიზნით;
6.3.4. განუხრელად დაიცვას წინამდებარე ხელშეკრულების მოთხოვნები.
6.4. „სააგენტო“ უფლებამოსილია:
6.4.1. მოსთხოვოს „ლიცენზიანტს“ ხელშეკრულების პირობების დაცვა;
6.4.2. მიიღოს ინფორმაცია „ლიცენზიანტისგან“ ისეთ საკანონმდებლო და/ან შიდა ორგანიზაციული ცვლილებების შესახებ, რამაც შესაძლოა განაპირობოს ხელშეკრულებაში ცვლილების შეტანა.

მუხლი 7. ანგარიშსწორების ფორმა
7.1. სუბსიდიის თანხის „ლიცენზიანტის“ საბანკო ანგარიშზე  ჩარიცხვას „სააგენტო“ განხორციელებს ხელშეკრულებით გათვალისწინებულ ვადებში, უნაღდო ანგარიშსწორებით, ეროვნულ ვალუტაში (ლარი).

მუხლი 8. მხარეთა პასუხისმგებლობა და დავის გადაწყვეტის წესი
8.1. მხარეთა შორის სადავო საკითხები წყდება მოლაპარაკების გზით, შეთანხმების მიუღწევლობის შემთხვევაში, დავას განიხილავს სასამართლო, საქართველოს კანონმდებლობით დადგენილი წესით.
8.2. ხელშეკრულების მხარეებს არა აქვთ უფლება, გააკეთონ განცხადება მეორე მხარის მიერ ხელშეკრულების ვერ ან არშესრულების, მისი შესრულებისას დარღვევების და ა.შ. შესახებ, თუ წინასწარ არ მოხდა შესაბამისი საკითხის ერთობლივი შესწავლა.
8.3. ამ ხელშეკრულებით ნაკისრი ვალდებულებების შეუსრულებლობისთვის მხარეები პასუხს აგებენ საქართველოს კანონმდებლობის შესაბამისად;
8.4. წინამდება ხელშეკრულება გოფორმებულია საქართველოს კანონმდებლობის შესაბამისად და ინტერპრეტირებულ იქნება საქართველოს კანონმდებლობის მიხედვით. ამ ხელშეკრულებით გაუთვალისწინებელი საკითხები რეგულირდება საქართველოს კანონმდებლობით.

მუხლი 9. ფორსმაჟორი
9.1. მხარეები არ არიან პასუხისმგებელნი თავიანთი ვალდებულებების სრულ ან ნაწილობრივ შეუსრულებლობაზე, თუ ეს შეუსრულებლობა გამოწვეულია ფორსმაჟორული, მათ შორის, ისეთი გარემოებებით, როგორიცაა წყალდიდობა, ხანძარი, მიწისძვრა და სხვა სტიქიური მოვლენები, აგრეთვე, საომარი მოქმედებები, თუ ისინი უშუალო ზემოქმედებას ახდენენ ხელშეკრულების შესრულებაზე. ხელშეკრულების შესრულების ვადა გადაიწევს შესაბამისი დროით, ფორსმაჟორული გარემოებების დასრულებამდე.
9.2. მხარე, რომელსაც შეექმნა ფორსმაჟორული გარემოება, 3 (სამი) სამუშაო დღის ვადაში, აცნობებს ხელშეკრულების მეორე მხარეს ვალდებულების შეუსრულებლობის მიზეზებს და მათი შესრულების მოსალოდნელ თარიღს, რის შემდეგაც, ნაკისრი ვალდებულებების შესრულება შეიძლება გადაიდოს ფორსმაჟორის გაგრძელების ვადით ან ხელშეკრულების შეწყდეს მხარეთა შეთანხმებით.

მუხლი 10. ხელშეკრულების მოქმედების ვადა, შეწყვეტა და მასში ცვლილებები
10.1. წინამდებარე ხელშეკრულება ძალაში შედის მხარეთა მიერ მისი ხელმოწერისთანავე და მოქმედებს განუსაზღვრელი ვადით.
10.2. წინამდებარე ხელშეკრულება შესაძლებელია შეწყდეს მხარეთა ურთიერთშეთანხმებით ან ხელშეკრულების ერთ-ერთი მხარის ინიციატივით, უპირობოდ, ნებისმიერ დროს, ხელშეკრულების მეორე მხარისათვის, შეწყვეტამდე 30 (ოცდაათი) კალენდარული დღით ადრე, წერილობითი შეტყობინების გაგზავნის გზით. აღნიშნული ვადის გასვლისთანავე ხელშეკრულება ითვლება შეწყვეტილად.
10.3. ხელშეკრულების მხარეები უფლებამოსილნი არიან, მოითხოვონ ხელშეკრულების მისადაგება შეცვლილი გარემოებებისადმი. წინამდებარე ხელშეკრულებაში ცვლილებების და დამატებების შეტანა დასაშვებია მხოლოდ მხარეთა ერთობლივი წერილობითი შეთანხმებით;
10.4. ხელშეკრულების შეწყვეტა არ ათავისუფლებს მხარეებს ხელშეკრულების შეწყვეტამდე ნაკისრი ვალდებულებების შესრულებისაგან.
10.5. წინამდებარე ხელშეკრულება შედგენილია ქართულ ენაზე, 2 (ორი) თანაბარი იურიდიული ძალის მქონე ეგზემპლარად, თითოეულ მხარეს გადაეცემა თითო ეგზემპლარი.
10.6. დანართები N1, N2 და N3 წარმოადგენს ამ ხელშეკრულების განუყოფელ ნაწილს. 

მუხლი 11. მხარეთა რეკვიზიტები

	„სააგენტო“

სსიპ - სოციალური მომსახურების სააგენტო

ქ. თბილისი, აკაკი წერეთლის გამზ. N144,
საიდენტიფიკაციო კოდი: 202178927







_____________________
ზაზა სოფრომაძე
დირექტორი
	
	„ლიცენზიანტი“

სს „ენერგო-პრო ჯორჯია“

ქ. თბილისი, სანდრო  ეულის ქ.19
საიდენტიფიკაციო კოდი:205169066
საბანკო რეკვიტები:
სს „საქართველოს ბანკი“
ბანკის კოდი: BAGAGE22
ანგარიშის ნომერი:
GE40BG0000000152516100



_____________________
მიხეილ ბოცვაძე
გენერალური დირექტორი






დანართი N2

	N
	საანგარიშო თვეში მოთხოვნილი თანხა
	საანგარიშო თვეში გადარიცხული თანხა
	საანგარიშო თვეში უკანდასაბრუნებელი თანხა
	საანგარიშო თვეში დაბრუნებული თანხა

დანართი N3


ფორმა N3.1.

	N
	აბონენტის ნომერი
	პირადი ნომერი
	გვარი

ფორმა N3.2.
	N
	„ბენეფიციარების“ 
აბონენტის ნომერი

	1
	

	2
	

	3
	











ფორმა N3.3.

	N
	„ბენეფიციარების“ 
აბონენტის ნომერი
	„სააგენტოს“ მხრიდან ასანაზღაურებელი „სუბსიდიის“ თანხა 
(ლარი)

	1

ფორმა 3.4.

	N
	„ბენეფიციარების“
აბონენტის ნომერი
	დაკორექტირების შედეგად დასაბრუნებელი თანხა
(ლარი)
	თვე და წელი რომელსაც შეეხება
დაკორექტირება

	1

